
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՀԱՆՐԱՅԻՆ ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ ՀԱՆՁՆԱԺՈՂՈՎ

ՈՐՈՇՈՒՄ

 23 հունվարի 2013 թվականի № 6Ա
քաղ. Երևան
«ԱՐՄԵՆՏԵԼ», «Ղ-ՏԵԼԵԿՈՄ» ԵՎ «ՕՐԱՆԺ ԱՐՄԵՆԻԱ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅՈՒՆՆԵՐԻ ԿՈՂՄԻՑ ԻՐԵՆՑ ՀԱՆՐԱՅԻՆ ՇԱՐԺԱԿԱՆ ԲՋՋԱՅԻՆ ԿԱՊԻ ՑԱՆՑԵՐԸ ԶԱՐԳԱՑՆԵԼՈՒ ԵՎ ԱՐԴԻԱԿԱՆԱՑՆԵԼՈՒ ՄԱՍԻՆ

Հաշվի առնելով, որ`

Ա) «Էլեկտրոնային հաղորդակցության մասին» Հայաստանի Հանրապետության օրենքի 1‑ին հոդվածի 1-ին մասի 3-րդ, 6-րդ և 8-րդ կետերի համաձայն`  էլեկտրոնային հաղորդակցության ծառայությունների հասանելիության ապահովումը Հայաստանի Հանրապետության ողջ տարածքում, էլեկտրոնային հաղորդակցության ոլորտի արդյունավետ կարգավորման, ինչպես նաև սահմանափակ ռեսուրսների, ներառյալ` ռադիոհաճախականությունների տիրույթի արդյունավետ օգտագործման ապահովումը ամրագրված են որպես «Էլեկտրոնային հաղորդակցության մասին» Հայաստանի Հանրապետության օրենքի հիմնական նպատակներ.
Բ)
Հայաստանի Հանրապետության հանրային ծառայությունները կարգավորող հանձնաժողովի (այսուհետ` Հանձնաժողով) 2011 թվականի ապրիլի 13-ի «Ռադիոհաճախականությունների օգտագործման թույլտվությունների տրամադրման կարգը հաստատելու մասին»  N169Ն որոշմամբ հաստատված կարգի 1-ին կետի համաձայն` ռադիոհաճախականությունների օգտագործման թույլտվությունը Հանձնաժողովի կողմից իրավաբանական կամ ֆիզիկական անձին տրված փաստաթուղթ է, որը հավաստում է ռադիոհաճախականությունների տիրույթի որոշակի հատված օգտագործելու նրա իրավունքը և պարտականությունը, միաժամանակ, ռադիոհաճախականությունների օգտագործման թույլտվության անբաժանելի մասն են համարվում ռադիոհաճախականության օգտագործման պայմանները.
Գ)
Հանձնաժողովի կողմից «ԱրմենՏել», «Ղ-Տելեկոմ» և «Օրանժ Արմենիա» փակ բաժնետիրական ընկերություններին տրամադրված ռադիոհաճախականությունների օգտագործման թույլտվությունների պայմաններով «ԱրմենՏել», «Ղ-Տելեկոմ» և «Օրանժ Արմենիա» փակ բաժնետիրական ընկերություններին իրավունք է տրվել և պարտավորեցվել է օգտագործել իրենց հատկացված ռադիոհաճախականությունները.

Հիմք ընդունելով «Էլեկտրոնային հաղորդակցության մասին» Հայաստանի Հանրապետության օրենքի 1-ին հոդվածի 1-ին մասի 9-րդ կետը, 5‑րդ հոդվածի 1-ին մասի 1-ին կետի դ) ենթակետը, 2-րդ կետի ը) և ժգ) ենթակետերը, 3-րդ կետի ա) և գ) ենթակետերը, 15-րդ հոդվածի 1-ին մասը և 19-րդ հոդվածը` Հայաստանի Հանրապետության հանրային ծառայությունները կարգավորող հանձնաժողովը որոշում է.
1. Սահմանել, որ «ԱրմենՏել», «Ղ-Տելեկոմ», «Օրանժ Արմենիա» փակ բաժնետիրական ընկերությունները պարտավոր են՝
1) մինչև 2014 թվականի հունվարի 23-ը զարգացնել և արդիականացնել իրենց հանրային շարժական բջջային կապի ցանցերը` ապահովելով ձայնային և շարժական լայնաշերտ ինտերնետ հասանելիության ծառայությունների մատուցումը հանրային շարժական բջջային կապի ծածկույթ չունեցող բնակավայրերում, համաձայն հավելվածով սահմանված բնակավայրերի ցանկի.
2) մինչև 2013 թվականի ապրիլի 1-ը միջպետական ավտոճանապարհների հանրային շարժական բջջային կապի ծածկույթ չունեցող հատվածների բացահայտման նպատակով ապահովել վարման սկզբունքով չափումների իրականացումը և միջպետական ավտոճանապարհների հանրային շարժական բջջային կապի ծածկույթ չունեցող հատվածները հանրային շարժական բջջային կապի ծածկույթով ապահովելու վերաբերյալ ներկայացնել առաջարկություններ:
2. «ԱրմենՏել», «Ղ-Տելեկոմ» և «Օրանժ Արմենիա» փակ բաժնետիրական ընկերություններին.
3) մինչև 2013 թվականի փետրվարի 15-ը Հայաստանի Հանրապետության հանրային ծառայությունները կարգավորող հանձնաժողով ներկայացնել սույն որոշման 1-ին կետի 1-ին ենթակետի կատարմանն ուղղված գործողությունների ծրագիր.
4) մինչև 2014 թվականի փետրվարի 23-ը Հայաստանի Հանրապետության հանրային ծառայությունները կարգավորող հանձնաժողով ներկայացնել սույն որոշման 1-ին կետի 1-ին ենթակետի կատարման վերաբերյալ հաշվետվություն:
2. Սույն որոշումն ուժի մեջ է մտնում ստորագրման պահից:
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՆՐԱՅԻՆ

 ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ

 ՀԱՆՁՆԱԺՈՂՈՎԻ ՆԱԽԱԳԱՀ՝
 Ռ.ՆԱԶԱՐՅԱՆ 

 ք. Երևան
 23 հունվարի 2013թ.
 ժամը 16.00
Հավելված

Հաստատված է Հայաստանի Հանրապետության

հանրային ծառայությունները կարգավորող

հանձնաժողովի 2013 թվականի

հունվարի 23-ի N---Ա որոշմամբ
«ԱՐՄԵՆՏԵԼ», «Ղ-ՏԵԼԵԿՈՄ», «ՕՐԱՆԺ ԱՐՄԵՆԻԱ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅՈՒՆՆԵՐԻ ԿՈՂՄԻՑ ՀԱՆՐԱՅԻՆ ՇԱՐԺԱԿԱՆ ԲՋՋԱՅԻՆ ԿԱՊԻ ԾԱԾԿՈՒՅԹՈՎ ԱՊԱՀՈՎՄԱՆ ԵՆԹԱԿԱ ԲՆԱԿԱՎԱՅՐԵՐԻ ՑԱՆԿ 
	«ԱՐՄԵՆՏԵԼ» ՓԲԸ
	«Ղ-ՏԵԼԵԿՈՄ» ՓԲԸ
	«ՕՐԱՆԺ ԱՐՄԵՆԻԱ» ՓԲԸ

	Անտառամեջ

(Գեղարքունիքի մարզ)
	Հալավար

(Լոռու մարզ)
	Կաճաճկուտ

(Լոռու մարզ)

	Կալավան

(Գեղարքունիքի մարզ)
	Հայդարլի

(Լոռու մարզ)
	Անտառամուտ

(Լոռու մարզ)

	Բարեպատ

(Գեղարքունիքի մարզ)
	Թանահատ

(Սյունիքի մարզ)
	Բնունիս

(Սյունիքի մարզ)

	Ներքին Շորժա

(Գեղարքունիքի մարզ)
	Գնիշիկ

(Վայոց ձորի մարզ)
	Գեղանուշ

(Սյունիքի մարզ)

	Վերին Շորժա

(Գեղարքունիքի մարզ)
	Հորս

(Վայոց ձորի մարզ)
	Գոմարան

(Սյունիքի մարզ)

	Մոզրով

(Վայոց ձորի մարզ)
	Գեղատափ

(Տավուշի մարզ)
	Դիցմայրի

(Սյունիքի մարզ)

